
СЫНДАРЛЫЛЫҚ ТЕОРИЯСЫНА НЕГІЗДЕЛГЕН ОҚЫТУ

ХХІ ғ. – жаңа экономикалық, инновациялық ғасыр. Экономиканың, ғылым мен мәдениеттің түрлі салалары үшін білімді, біліктілігін жетілдіретін мамандар дайындап шығу еліміздің әрбір жоғары оқу орындарының алдыға қойған мақсаты десек те болады. Осынау бір мақсат немесе алдыға қойған миссия біздің І.Жансүгіров атындағы Жетісу мемлекеттік университетінде де қойылған. «І. Жансүгіров атындағы Жетісу мемлекеттік университетінің 2010-2015 жылы аралығындығы миссиясы:Алматы облысы және Қазақстан Республикасының білім, экономика, құқық, мәдениет және өнер салаларының дамуы үшін сұранысқа ие, Болон декларациясы қағидаларына сәйкес жаңа көзқарастағы кәсіби мамандарды даярлау». Яғни, университетіміз әртүрлі салада дамыған, заман талабына сай, сұранысқа ие мамандар даярлауды мақсат етіп отыр.
Уақыт талабына сай жоғары оқу орындары оқытушыларының кәсіби дамуына бағытталған  студенттердің пәнді терең меңгеруін ұйымдастыра білу, алған білімдерін өмірде қажеттілігіне  қолдана білуін қамтамасыз ету мақсатын нақты қоя білуде берері мол «Назарбаев Зияткерлік мектебі» ДББҰпедагогикалық шеберлік орталығы Кембридж білім беру факультетімен бірлесіп әзірлеген Қазақстан республикасы педагог қызметкерлерінің біліктілігін арттырудың деңгейлі бағдарламасының негізінде әзірленген педагог кадрларды даярлайтын жоғары оқу орындарының бітіруші курс студенттеріне қосымша кәсіби білім беру бағдарламасы бойынша  І.Жансүгіров атындағы Жетісу мемлекеттік университетінің 15 профессорлық-оқытушылар құрамы курстан өтіп, университеттегі педагогикалық мамандықтар бойынша бітіруші курстың 160  білімгерлеріне болашақ мұғалімдердің кәсіби шеберліктерін арттыру мақсатында оқу үрдісінде инновациялық технологияларды, интербелсенді әдістерді  тиімді пайдалану жолдарыбойынша білім берді. 
Ұлы ғұлама, әлемнің екінші ұстазы Әбу-Насыр Әл-Фарабидің «Адамға ең бірінші білім емес, тәрбие керек. Тәрбиесіз берген білім - адамзаттың қас жауы» деген қағидасын біздің ПОҚ ұстанады. Біз- оқытушылар студенттерімізді оқыта отырып, тәрбиелеуіміз керек деп санаймыз. Оқытушы өзінің алдына нақты белгілі бір мақсатты қойып, соған жету жолында барынша талаптанса, жетістікке жетері сөзсіз [1].
Кембридж университеті мен Назарбаев зияткерлік мектебінің бірлесе отырып жасаған бағдарламасының басым бөлігі, түрлі тәсілдер қарастырылғанына қарамастан, сындарлы оқыту теориясы негіздерін қамтыған.
	Сындарлылық теориясына негізделген оқытудың мақсаты – студенттердің пәнді терең түсіну  қабілетін дамыту, алған білімдерін сыныптан тыс жерде, кез келген жағдайда тиімді пайдалана білуін қамтамасыз ету [2].
Білім кеңістігінде болып жатқан жаңалықтарды үнемі назардан тыс қалдырмай, жаңашыл оқытушылардың іс-тәжірибесін мүмкіндігінше дұрыс пайдаланып, ой елегінен өткізіп, тиімді әдіс-тәсілдерді дұрыс таңдап, оны мейлінше меңгеру аса қажет болып табылады. Бағдарламаға сәйкес білімгерлер жеті модуль бойынша білім алды. Оқыту мен оқытудағы жаңа тәсілдер модулінің «диалогтік оқыту» және «қалай оқу керектігін үйрету» қағидасы студенттердің өзіндік ой-пікірінің дамуына септігін тигізсе, «Сын тұрғысынан ойлауға үйрету» модулі студенттердің сыни тұрғыдан ойлау қабілетін жетілдіре түседі. «Оқыту үшін бағалау және оқуды бағалау» модулі студенттерді алға ынталандырып, бірін-бірі бағалауға үлкен қадам жасауға жетелейді. Әр сабақта сандық технологияны, АКТ-ны, диалогтік оқытуды кеңінен қолдану, сонымен қатар «Топқа бөліну», «ЖИГСО», "Ойлан-жұптас-бөліс", «Өрмекші», «Рөлдік ойын», «АВС» стратегиялары, «Венн диаграммасы», «Текстологиялық карта», «Семантикалық карта»  т.б. стратегияларды пайдалану білімгерлердің пәнге деген қызығушылықтарын арттырады деген ойдамын [3].
Болашақта бағдарлама бойынша білім алған білімгерлер меңгерген жеті модульді өз тәжірибелерінде қолданумен қатар, өз тұрғыларынан дамытады деген ойдамын. Себебі, бұл жаңашыл әдіс-тәсілдер мен стратегиялардың қатты ұнағандарын студенттермен кері байланыс кезінде алғыс сезімдерінен байқадым. Болашақта біздің  саналы да, парасатты білімгерлеріміз заманауи тұрғыда қалыптасқан мұғалім тұлғасына айналатынына мен сенімдімін.
Қорыта келгенде, бүгінгі күні инновациялық оқыту — сапалы білім берудің кепілі екеніне көз жеткізуге болады.Сондықтан, ізденген ұстаздан ғана шығармашыл, дарынды шәкірттің шығары анық.

